
König Rudolf verspricht, die Vogtei zu Wangen immer beim Reich und in

den Händen desjenigen zu lassen, der auch Vogt des Klosters St. Gallen ist.

Colmar, 1281. Oktober 15.

Rudolfus dei gratia Romanorum rex semper augustus universis sacri imperii
Romani fidelibus tam presentibus quam futuris presentes litteras inspecturis
imperpetuum. Cum dive memorie Fridericus secundus Romanorum impera-
tor et rex Sicilie, prout in suis privilegiis vidimus contineri, venerabili Ůl[rico]
abbati Sancti Galli et ecclesie sue ministerialibus principum, qui sollempni
curie sue apud Ulmam interfuere presentes, applaudente consensu promise-
rit, quod advocatiam in Wanga vellet perpetuo immediate in suis manibus
et imperii continere nunquam alienandam ab imperio per personam aliquam
ecclesiasticam vel mundanam, sic quod eadem advocatia in illius dominio
semper debeat permanere, qui pro tempore ecclesie Sancti Galli fuerit ad-
vocatus, nos eiusdem Friderici imperatoris in hiis, que nostre salutis aug-
mentum respiciunt, sequentes vestigia predictam promissionem seu gratiam
ratam habemus et gratam ac eam ex plenitudine potestatis regie confirmamus
quamlibet alienationem advocatie predicte decernentes irritam et inanem. In
cuius rei testimonium presens scriptum exinde conscribi et maiestatis nostre
sigillo iussimus communiri. Testes sunt hii: venerabiles Heinricus Basilien-
sis et Conradus Tullensis episcopi ac nobiles viri Heinricus de Vurstinberch,
Guntherus de Swarzpurch, Bertholdus de Henninberch comites, Heinricus
marchio de Hahperch1, Hartmannus et Marquardus fratres de Baldecke et
alii quam plures.

Datum apud Columbariam, idus Octobris, indictione X., anno domini mille-
simo ducentesimo LXXX primo, regni vero nostri anno nono.

—

Der Textabdruck folgt dem Original.

An roter Seidenschnur hing ehemals das zerbrochene eingenähte Siegel; bei Ab-
druck der Urkunde im Chartularium Sangallense, hrsg. von der Herausgeber- und
Verlagsgemeinschaft Chartularium Sangallense (Historischer Verein des Kantons
St. Gallen, Staatsarchiv, Stadtarchiv, Stiftsarchiv St. Gallen), bearb. von Otto P.
Clavadetscher, Bd. 3 und 4, Sigmarin fehlte es bereits.

1Hachberg = Hochburg.

